
EUZKO-DEYA 

¡Bekaitz gaiztoa! 

¡Zeu zerala-ta, idazkortza artu? 

¿Zeu aitatzeko zerbait nekatu? 

Uste ori det; 

bañan ez, ¡ori ez!, zure goralbenez, 

baizik txit gogorki edo zure kaltez 

iñola al ba-det; 

ematen dirazu amurru bakarrik... 

gorrotatzen zaitut... zu destain egiñik 

idatzi nai-det. 

Zugatik aberatsa txiro izaten da, 

zugatik txiruak errukarri dira; 

zoritxarreko, 

zurekin bizi dan notin gizajoa, 

inpernu gorriya bere kolkoa; 

ez du idoroko 

iñoiz, ez iñola, ez ezertan onik, 

zukin ez dalako atseden-gentzarik 

¡guda aizelako! 

Zuretzat ez dago egite zuzenik, 

ez dezu nai ikusi txarkeria baizik, 

zital gaiztoa... 

besteren pozakin zera saminduten, 

besten samiñakin bai-zera poztutzen; 

guzi-naikoa, 

ez da ondasunik ez joritasunik 

zeu-gose-gosia aseko duanik, 

¡girna galdua! 

Nastutzen dituzu sendi ta erriak, 

baita ixuri-eraiu malko ugariak; 

ludi jauntxua, 

zera ainbat ogenen iturri burua, 

zera ainbat oñazen zegaiti erua. 

Zuk ogendua 

gizadia dago makur ta gezurrez... 

¡ut!.:. ¡iguingarria! ¡destain aut biotzez 

bekaitz gaiztua! 

